
Os medos e as dúbidas, os
encontros e desencontros,
o ánimo e o desánimo, as

vitorias e os fracasos rodean a Na-
no, protagonista que lle
dá nome á novela que
Everest Galicia vén de
publicar na colección
“Punto de Encontro.”

A súa autora, Con-
cha Blanco, xa coñecida
polas súas publicacións
no eido da poesía, do
conto ou da novela ofre-
ce a un público mozo a
posibilidade de reflexio-
nar sobre determinados
aspectos que quizais pou-
co teñan que ver coa pro-
blemática plantexada po-
lo protagonista, pero que
si poden suscitar contro-
versia á hora de actuar e
que permiten quizais ana-
lizar o camiño adoitado
por Nano e aplicalo á pro-
pia experiencia.

Despois dalgún tem-
po, Nano decide telefonar
a unha vella amiga , con-
certar unha cita e con ela
lembrar un pasado doloro-
so, pero que ao mesmo tempo
lle concede a posibilidade de
afrontar o seu presente, profesio-
nalmente moi próspero, pero
moi atromentado dende o punto
de vista emocional. E todo por-
que se nega a aceptar publica-
mente a súa condición de homo-

sexual. Quere o destino que un
asasinato trunque o primeiro en-
contro con Román e será tamén o
destino, caprichoso, o que favore-
za despois a relación con Daniel.

Ao longo de trinta e tres capí-
tulos, imos coñecendo retallos

do pasado de Nano, vínculos
familiares, momentos do
presente e toda unha sorte de
sentimentos encontrados e
confrontados que farán que a
novela circule polas vías do
cotián, deténdose e recreán-
dose, iso si, nos típicos tópicos
previsibles e insulsos que se-
mellan obeceder á intención
de captar a atención facilona
dun público xuvenil fascinado
polas relacións de amizade
sinceras, subxugado polos pri-
meiros amoríos, abraiado po-
lo diferente ou encantado coa
dose detectivesca que non po-
día faltar nunha novela que
quere ademais engadir unha
pinga de intriga.

Ás veces, presentar a reali-
dade achegando de modo for-
zado algún elemento que poi-
da ser distorsionante, pero que
pouco teña que ver coa trama
central, non fai máis que em-
pobrecer un relato que xa de

por si non auguraba moi rico.
Que o lector xulgue!

BLANCO, Concha, Nano, Ed.
Everest Galicia, A Coruña, 2008,
137 páxinas.

Afortunadamente, hai xa
ben tempo que a preocu-
pación ambiental pasou de

ser unha proclama dos discursos
ecoloxistas máis radicais para se
converter nunha preocupa-
ción xeral da sociedade.
Aínda así as actuacións das
persoas seguen a destruír e
prexudicar a fauna, a flora,
os ríos e os mares, contri-
buíndo no proceso de cam-
bio climático en que nos
atopamos. Ante este pro-
blema de consecuencias in-
calculables, cómpre unha
actuación mundial organi-
zada mais tamén son nece-
sarias as pequenas contribu-
cións que cada persoa pode
achegar de maneira anóni-
ma, mudando os seus hábi-
tos a prol dun xeito de vida
máis respectuoso co medio e
cos seus recursos.

As iniciativas dirixidas a
concienciar os cidadáns e ci-
dadás son moitas e variadas.
Entre elas, inclúense manuais
para rapaces e rapazas coma
este Ti podes salvar o planeta
que vén de publicar SM Xer-
me, que contén 101 peque-
nas achegas para que cada un
de nós poida, empregando os
medios que ten ao seu alcance,
axudar a frear este proceso que
malia estar a se evidenciar; retro-
ceso da placa de xeo ártica ou
fundición dos glaciares, aínda
non é considerado tal e como
merece por toda a clase política.

Temos pois 101 consellos or-

ganizados en sete grupos que in-
clúen dende o aforro enerxético
dentro das nosas casas, coidado de
plantas de interior e xardíns, pro-
moción do cultivo ecolóxico, do
consumo responsable encamiña-

do a reducir a cantidade de li-
xo que xeramos, nor-
mas de reciclaxe e ma-
neiras de reducir a
emisión de gases á at-
mosfera, preservación
da riqueza natural até
a responsabilidade que
cada un de nós ten co
planeta e a obriga de
difundir este ideario
de comportamento.

Son normas para
escolares que se com-
pletan con datos ob-
xectivos sobre cues-
tións ecolóxicas de ac-
tualidade, nun ton di-
vulgativo axeitado para
os rapaces de primaria
mais onde se aprecia
un esforzo por con-
cienciar a quen le, por
facelo responsable dun
problema que, senón
solucionar, se pode pa-
liar coas iniciativas per-
soais de todos. Con-
vencer, xa que logo,
dunha actuación local
e persoal para contri-

buír ao cambio mundial.

WINES, Jacques, Ti podes salvar o
planeta. 101 ( Ilustr. Sarah Home;
trad. Alexandre Casal). Ed. SM
Xerme,Vigo, 2007, 144 páxinas.

Típicos tópicos

Defender o medio

Polas vías do cotián

María Navarro

Naquela mañá de inver-
no de 1319, Frei Samuel, o
humilde monxe sandador do
mosteiro de Toxosoutos, ca-
miñaba cara a Noia cunha
dor de frieiras que
case o facía chorar.
No castelo de don
Rui de Soga de Lo-
beira, agardábao o
bispo Berenguel de
Landoire. Mais a
morte dun dos cria-
dos de don Rui, en-
velenado por beber

dunha xerra de viño quente,
obrigará ao intelixente freite a
levar a cabo unha concien-
ciuda investigación coa in-
tención de coñecer o autor de

semellante crime.
Veleno tinto é unha
apaixonante novela
de intriga, tecida so-
bre unha coidadosa
reconstrucción his-
tórica da vida e das
intrigas políticas da
Galicia do século
XIV.

ANDEL DE NOVIDADES
M. Blanco Rivas

Sopa de marsopa
Isabel Freire

Edicións Xerais. 120 páxinas

Veleno tinto
Ramón Carredano Cobas

Edicións Xerais. 188 páxinas

Roncudo Lor, comisa-
rio xefe de policía, e Bilbo
Bons, o máis grande, espi-
lido e gracioso detective da
historia, aínda que nin-
guén o coñeza, in-
vestigarán a des-
aparición repenti-
na de Anciñas,
unha marsopa do
zoo da súa cidade.
Aquel caso da
marsopa despare-
cida foi o primei-
ro traballo de Bil-

bo Bons, un detective bai-
xo e gordiño a quen lle en-
canta meter o nariz en to-
das partes. Sopa de marso-
pa, novela ilustrada por

Jon Puga, e que
aparece editada na
colección Merlín,
é a presentación
do personaxe de
este atípico detec-
tive que, sen dúbi-
da, a partir de ago-
ra dará moito que
falar.

A pel do crocodilo
Abraham Carreiro

Edicións A Nosa Terra. 27 páxinas

Adicado aos máis cati-
vos, A pel do Crocodilo é
un conto popular de Na-
mibia protagonizado por
un crocodilo presumido
ao que, de tanto
se expoñer ao sol
para ser admirado
polos outros ani-
mais da sabana,
enrugóuselle a
fermosa e brillan-
te pel da que fa-
chendeaba diante
de todos, e, aver-

goñado, agachouse na la-
goa para non padecer as
burlas dos outros animais
da sabana. E aínda que os
seus veciños acabaron por

non lle facer caso,
a vergoña do cro-
codilo foi tal que
xa non quixo sair
nunca máis da la-
goa, agás para o
necesario. Por iso
os crocodilo teñen
a pel enrugada e
con escamas.

Cazaría salvaxe
Agustín Agra

Edicións Xerais. 112 páxinas

Wotan, o Demo Negro
ou Señor do Inframundo, ti-
ña ollos de lume, o corpo in-
visíbel ás miradas e unha ne-
grume inescrutábel ocupaba
o baleiro que ía
deixando. Nas noi-
tes de invernía saía
de caza, dacabalo,
coa compaña dos
seus cadelos diabó-
licos, zugadores de
sangue, que perse-
guían e degolaban
canto atopaban.

Mais, foi Ricardo Ferreiro, o
rapazolo da aldea de Marse-
lle que salvou o pelello por
dúas veces, quen foi designa-
do para acabar con Wotan.

Novela de terror,
misterio e fantasía,
enfiada coa prosa
primorosa das na-
rracións populares
dos vellos violinis-
tas, Cazaría salvaxe
non deixa alento ao
lector até a súa de-
rradeira páxina.

Con vontade
ecolóxica

Paula Fernández


